
F O R M A C I Ó N

Anembe reinvéntase coa 
creación dun campus virtual e a 
programación de seminarios en liña

Anembe como asociación viu-
se inmersa nun ano estraño e 
atípico, que levou a deter a ac-

tividade máis demandada polos no-
sos socios, os congresos presenciais, 
nos cales todos nos alegrabamos de 
podernos atopar con outros compa-
ñeiros, dos mellores relatorios na-
cionais e internacionais e da apren-
dizaxe que supón o intercambio de 
coñecemento con outros colegas e, 
en moitos casos, amigos.

Desde o último congreso, que tivo 
lugar en Sevilla en maio de 2019, non 
foi posible reproducir ese formato, 
que é o que máis nos gustou a todos.

Todos saímos con ganas de levar ás 
granxas dos nosos clientes todas esas 

Debido á continuidade da pandemia mundial, a asociación manterá a súa 
actividade coa creación de dúas grandes áreas: Anembe Formación, un campus 
virtual enfocado principalmente á nutrición e á reprodución, e un calendario 
de webinarios, que arrancaba este mes cos relatorios de Tom Mercuro, Gustavo 
Schuenemann e Jack Rodenburg.

novas informacións que nos chega-
ron a través do congreso de primeira 
man dese relator global, americano, 
francés, canadense, español…

Para moitos de nós non basta con 
ler en artigos as últimas novidades 
técnicas no sector senón que nos gus-
ta poder falar cos seus protagonistas, 
os relatores, discutir se eses avances 
se poden poñer en marcha nas nosas 
granxas ou só son válidos en granxas 
de miles de vacas, por non falar das 
mesas redondas, onde todos pode-
mos ter a palabra, transmitir a nosa 
opinión e compartila con outras pa-
recidas ou contrarias. En definitiva, 
creo que é o foro adecuado para fa-
vorecer o contacto humano que tanto 
botamos de menos nestes momentos 
e que non sería bo substituír a non 
ser por necesidade, como é o caso da 
situación actual de pandemia.

O ano 2020 estaba marcado polo 
Congreso Mundial de Buiatría, que se 
ía desenvolver en Madrid e ía congre-
gar non só relatores e especialistas de 
todo o mundo senón tamén asistentes 
de todo o globo.

Por tanto, e como lles pasou a tantos 
outros eventos, o principal esforzo de 
Anembe foi poder conservar a celebra-
ción deste evento mundial en España e 
que a situación non o levase ao seguinte 
país, o cal se conseguiu aprazándoo para 
setembro de 2022, de forma que as activi-
dades previstas para o ano no curso 2021 
estarán presentes de forma telemática, 
que non por iso deixa de ser importante.

DOUS BLOQUES DE ACTIVIDADES: 
ANEMBE FORMACIÓN E WEBINARIOS
A formación dos veterinarios vai seguir 
en marcha a través de dous paquetes 
de actividades: a primeira engloba dous 
cursos de longo percorrido nun aparta-
do que denominamos “Anembe Forma-
ción” e que están dedicados a formar en 
dúas áreas que consideramos claves na 
achega que os veterinarios fan no seu 
traballo na granxa: a nutrición e a re-
produción, e a segunda serán os semi-
narios en liña.

Manuel Fernández  Sánchez
Vogal de Xestión de Granxas e Instalacións de Anembe

XXIV Congreso Mundial de Buiatría da asociación, celebrado en Sevilla en 2019

 O PRINCIPAL ESFORZO 
DE ANEMBE FOI PODER 
CONSERVAR A CELEBRACIÓN 
DESTE EVENTO MUNDIAL EN 
ESPAÑA […] APRAZÁNDOO 
PARA SETEMBRO DE 2022

1. Anembe Formación, cursos a tra-
vés do campus virtual 
A idea é usar as novas tecnoloxías, 
de forma que permitan acceder a 
coñecementos de máxima calidade 
dun modo sinxelo, flexible e cómodo. 
Para iso, creouse un campus virtual 
onde se aloxan os cursos.

As metodoloxías que utilizamos nos 
cursos de especialización están enfo-
cadas ao desenvolvemento de novos 
conceptos e capacidades, á actualiza-
ción e afondamento de coñecementos 
e á adaptación a novos escenarios, así 
como a potenciar as capacidades indi-
viduais. En definitiva, os veterinarios 
teñen acceso a formacións de alta cali-
dade que logo poden traspasar ao seu 
traballo diario na granxa. 

Son cursos longos, que ocupan gran 
parte do ano pero que conseguen 
un nivel moi alto de cualificación no 
alumnado. O Curso de Especializa-
ción en Nutrición Bovina está coor-
dinado por Ángel Ávila Coya e o Curso 
de Especialización en Reprodución 
Bovina, por Daniel Martínez Bello, os 
dous veterinarios prácticos con ampla 
experiencia de campo.

As sesións prácticas realízanse ao 
finalizar a parte teórica correspon-
dente, de maneira presencial e a pé 
de granxa, tuteladas por profesionais 
recoñecidos no sector para ambos os 
cursos. Conseguiremos chegar este 
ano a poder completar esta parte 
práctica de forma presencial? Imos 
ser optimistas.

2. Calendario de seminarios en liña
Unha vez presentada a actividade 
realizada a través do campus virtual, 
gustaríame presentarvos o segun-
do bloque temático, o calendario de 

seminarios en liña organizado para 
2021. 

A nosa actividade normal englobaba 
seminarios presenciais sobre temáticas 
específicas de interese para os nosos 
socios, dende o vacún de leite ata o de 
carne, dende a patoloxía ata a produ-
ción, pasando polo manexo de granxa.

Este ano a pandemia tombou esas 
expectativas presenciais e houbo que 
substituílas polo protagonista do confi-
namento: os webinarios.

As ameazas sempre se converten en 
oportunidades e Anembe non quixo 
deixar pasar a oportunidade de dotar 
os nosos socios da presenza (aínda que 
sexa virtual) dos mellores temas ex-
plicados polos mellores técnicos. Nese 
escenario Anembe vai conseguir os 
mellores relatores para os temas máis 
importantes.

Imos poder revisar os “Factores de 
éxito para o muxido robotizado” da 
man de Jack Rodenburg, o “Manexo 
da vaca en transición” grazas ao Dr. 
Gustavo Schuenemann e o “Uso de em-
brións terapéuticos” co Dr. Tom Mercu-
ro, coma unha primeira aproximación 
aos primeiros webinarios programa-
dos para este mes de febreiro (todos os 
mércores ás 20:00 h).

No mes de marzo cubriranse temas 
tan interesantes coma o “Deseño de 
establos para muxido robotizado”, a 
“Transición alimentaria”, o “Manexo 
de mamóns para minimizar o es-
trés”, as “Necropsias en campo” ou 
os “Ingresos sobre gastos de alimen-
tación” con relatoras de tanto calibre 
como Jack Rodenburg, Phil Cardoso, 
Xavier Manteca, Valentín Pérez ou 
Víctor Cabrera.

Abril, maio e xuño levaranos a tocar 
novos temas e a seguir cubrindo as ex-

pectativas dos nosos socios e, a través 
deles, dos gandeiros.

Fixádevos que gandeiros e veteri-
narios compartimos preocupación 
por temas tan relevantes como a ro-
botización das granxas, a xestión eco-
nómica, o manexo da vaca de tran-
sición, o manexo dos xatos de ceba 
ou ferramentas de diagnóstico na 
necropsia… Gandeiros e veterinarios 
compartimos o mesmo interese: se a 
granxa do noso cliente vai ben, a nós 
vainos ben; se non é así, é malo para 
todos. Estamos na mesma dirección 
e por iso buscamos formacións que 
non só lles interesen aos veterinarios, 
senón que tamén cubran as expecta-
tivas dos seus clientes, os gandeiros. 

Que posibilidades teremos de poder 
realizar este ano un congreso presen-
cial a nivel nacional? A incerteza é a 
tónica dominante nestes momentos 
e hai que ser moi prudente antes de 
anunciar eventos. 

Dende logo, sería o que máis nos 
gustaría e confiamos en que, coa vaci-
nación aparecerán eses novos escena-
rios que tanto desexamos e que real-
mente son os escenarios de sempre. 
Mentres tanto, a tecnoloxía axudara-
nos a prepararnos, gandeiros e vete-
rinarios, para saír da única maneira 
posible, mellor preparados e, por tan-
to, máis fortes. 

MÁIS INFORMACIÓN
https://www.anembe.com/

